
Машкото здравствено прашање е она што произлегува од  

нивните физиолошки, психолошки, социјални, и културни 

обележја или машкото здравје е подалеку од моделот на чисто 

биомедицинско и репродуктивно здравје.  

Здравјето на мажот или момчето е под влијание на сложената 

интеракција на опсегот на детерминанти, вклучувајќи: социјални; 

економски; културни; еколошки; и политички влијанија. Овие 

детерминанти работат во тандем за да го обликуваат здравјето на 

поединецот, да влијаат на изложеноста на факторите на ризик и 

да направат интеракции со здравствениот систем.  

 

Од вкупната светска популација на мажите припаѓаат 50,5% 

односно 3,97 милијарди жители. Држава со најголем број на 

машка популација е Индија. 

Податоците на Светска Банка за машка популација над 65 години 

во 2022 година даваат бројка од 345 милиони ширум светот. 

Додека возрасната група на адолесценти (10-19 години) од машки 

пол изнесува 8-8,4% од светската популација. 

Смртноста на мажите во сите возрасни групи е повисока од онаа 

на жените, во ниту една земја очекуваниот животен век на мажите 

не го надминува оној на жените. Мажите имаат поголема 

преваленца на голем број болести кои се важни за одредување на 

животниот век, а од друга страна, мажите во повеќето земји имаат 

помалку проблеми со физичкото (телесното) функционирање од 

жените. 

Се детектира фактот дека во 2021 година најчеста причина за 

смрт кај мажите се болестите на циркулаторниот систем, следени 

на второ место се малигните неоплазми во РСМ , а истиот се 

одржува и за 2022 година. 

Нашите резултати кои се однесуваа и за Скопје  зборуваат дека  

како причина за смрт најчесто е кардиоваскуларна болест, исто 

како во РС Македонија така и во светот. 

http://www.cph.mk


Факти за машкото здравје  

Прв факт: Очекуваниот животен век на мажите е пократок  од 

тој на жените . 

Втор факт 

Мажите имаат поризично однесување кое ги води до лошо здравје 

Трет факт 

Мажите имаат необјективно доживување за своето здравје 

Четврти Факт 

Смртност од хронични болести е значително поголема кај мажите  

Петти факт 

Во споредба со жените, мажите покажуваат поголема склоност 

кон дебелеина 

Шести Факт 

Мажите имаат два пати поголеми шанси од жените за појава на 

глувост 

Седми факт 

Срцевите заболувања  се водечка причина за смрт кај мажите 

Осми факт 

Мажите под 55 години се повеќе склони кон хипертензија од 

жените 

Девети факт 

Карциномот на простата ги напаѓа еден од девет мажи 

Десети факт 

Менталното здравје е дна од најстигматизираните теми кај 

мажите 

Целите се да се обезбедат докази кои овозможуваат 

идентификација на препораки до земјите-членки и засегнатите 

страни за: 

• намалување на предвремената смртност на мажите од незаразни 

болести  и ненамерни и намерни повреди; 

 • намалување на нееднаквостите во физичкото и менталното 

здравје и благосостојбата на мажите од сите возрасти во земјите и 

низ регионот; и 

• подобрување на родовата еднаквост преку трансформирање на 

структурите и политиките кои ги ангажираат мажите во клучните 

области како што се грижата за себе, татковството, неплатената 

грижа, спречувањето насилство и сексуалното и репродуктивното 

здравје. 


